
Regionalni centar za okoliš (REC)

Regionalni centar za okoliš za Srednju i Istočnu Evropu (REC) je  nestranačka i neprofitna, projektno usmjerena  organizacija, čija je misija da pruža pomoć u rješavanju problema vezanih za okoliš u Srednjoj i Istočnoj Evropi (CEE). Ovu misiju Centar obavlja tako što promovira saradnju između nevladinih organizacija, vlada, poslovnih društava i drugih zainteresiranih aktera u oblasti okoliša, te putem podrške slobodnoj  razmjeni informacija i učešća javnosti u donošenju odluka vezanih za pitanja okoliša.

REC je osnovan 1990-te od strane Sjedinjenih Američkih Država, Evropske komisije i Mađarske. Danas, je pravni osnov za djelovanje REC-a Povelja koju su potpisale vlade 28 zemalja i Evropska komisija, te međunarodni sporazum sa Vladom Mađarske.  Sjedište i glavni ured REC-a nalazi se u mjestu  Szentendre u Mađaraskoj, sa podružnicama i terenskim uredima u svakoj od 16 zemalja korisnika njegovih usluga: Albaniji, Bosni i Hercegovini, Bugarskoj, Češkoj, Estoniji, Hrvatskoj, Latviji, Litvaniji, Mađarskoj, Makedoniji, Poljskoj, Rumuniji, Slovačkoj, Sloveniji, Srbiji i Crnoj Gori i Turskoj.

Donatori su Evropska Komisija i vlade: Albanije, Belgije, Bosne i Hercegovine, Bugarske, Češke Republike, Danske, Estonije, Finske, Francuske, Italije, Japana, Kanade, Latvije, Litvanije, Nizozemske, Njemačke, Poljske, Sjedinjenih Američkih Država, Slovenije, Srbije i Crne Gore, Švedske, Švicarske, Ujedinjenog Kraljevstva, kao i druge među-vladine i privatne institucije.

REC Ured za Bosnu i Hercegovinu

Ured REC-a za BiH je osnovan 1997. godine s ciljem da podstakne rad u oblasti okoliša u poslijeratnoj BiH. U dosadašnjem radu Ured za BiH je ostvario dobre kontakte sa svim sektorima koji učestvuju u ovoj oblasti, a naročito je uspješan program koji se vodi na institucionalnom i edukativnom radu sa ekološkim nevladinim organizacijama.

REC BiH nastoji da poveže učesnike iz BiH sa učesnicima iz drugih zemalja, a aktivnu ulogu ima u okviru Regionalnog programa rekonstrukcije okoliša u jugoistočnoj Europi (REReP). REC CO BiH ima 8 stalnih uposlenika i 35 vanjskih suradnika.

Sve aktivnosti REC-a su se odnosile na oba BiH entiteta, kao i na Brčko Distrikt, te podršku svakom napretku u ovom području.

Prihvatajući veoma specifičnu situaciju u BiH i veze između dva entiteta, REC je također uspostavio Field Office u Banja Luci,  te Project Office u Mostaru.

U izradi ovog priručnika korišteni su sljedeći priručnici i upute: REC  www.rec.org/REC/programs/LocalInitiatives/LEAP, Metodologija izrade LEAP-a u Bosni i Hercegovini, Viktor Simončič, 2004; Lokalni ekološki akcioni plan općine Jablanica, 2002/2003; Ekološki akcioni plan lokalne zajednice, Beograd 2004, te iskustva stečena na radionicama za izradu LEAP-a u Sarajevu, Prijedoru, Živinicama, Sanskom Mostu, Maglaju i Doboju (REC 2004).

1.
UVOD

Bosna i Hercegovina, kao zemlja u tranziciji, susreće se sa ozbiljnim problemima u oblasti okoliša.To se posebno odnosi na nedovoljno razvijene kapacitete, te mnoge socio-ekonomske i institucionalne probleme.

Rješavanje problema u oblasti okoline zahtjeva sistematičan pristup i intenzivnu saradnju i razmjenu informacija interesnih grupa u lokalnoj zajednici (institucija, organizacija, građana i medija). 

Kao najbolji odgovor na kompleksnost zaštite okoliša razvijena je metodologija rješavanja okolišnih problema u lokalnim zajednicama putem izrade i realizacije lokalnih akcionih planova zaštite okoliša (LEAP
). 
Za izradu LEAP-a postoje određene metodologije koje su s više ili manje uspjeha primjenjivane u mnogim sredinama. Namjera ovog priručnika je da, koristeći iskustva iz drugih sredina i principe koji se mogu naći u literaturi, bez detaljnijeg ulaženja u iste, daju praktične preporuke, kako bi se u tretiranoj sredini mogao uspješno uspostaviti proces LEAP-a.

1.1.
ŠTA JE LEAP

Lokalni akcioni plan zaštite okoliša (LEAP) je istovremeno i proces i dokument. LEAP je proces u kojem sudjeluju svi i nije vlasništvo jednog subjekta. To je proces u kome se putem procjene okolišnih problema, postavljanja priopriteta i utvrđivanja akcija, stvara dokument na osnovu kojeg se u kasnijim fazama vrši realizacija definiranih aktivnosti u oblasti zaštite okoliša na lokalnom nivou. LEAP kao dokument može biti 1) samostalan  otvoren dokument ili 2) dio nekog šireg (užeg) dokumenta  npr. razvojne strategije neke sredine, a logično se nadovezuje, odnosno proizilazi/nadopunjuje se/vezuje sa NEAP-om i drugim strateškim dokumentima. Dokument je otvoren i podliježe stalnim revizijama i nadopunama.

LEAP-om treba:

1) U lokalnoj sredini doprinijeti održivom razvoju

2) U LEAP je potrebno uključiti cijelo područje zajednice, uključujući sva sela i zaseoke 

3) Razviti svijest o vrijednosti okoliša i prirodnih resursa

4) Odrediti i potaknuti lokalnu zajednicu/partnere da preuzmu dio odgovornosti i brige za vlastiti okoliš

5) Odrediti najvažnije lokalne prirodne resurse u smislu dugoročnog ekonomskog razvoja 

6) Utvrditi lokalne prioritete u zaštititi okoliša prvenstveno one, koji imaju značajan negativan uticaj na ljudsko zdravlje i na očuvanja ekosistema, te one koji ugrožavaju ukupan društveni razvoj. Stvoriti organizacijske i finansijske preduvjete za aktivno djelovanje na unapređenju i očuvanju okoliša, kao najvažnijem izvoru održivog razvoja svake sredine

7) Integrirati politiku okoliša u sve sektorske politike

8) Pronaći realne mogućnosti za realizaciju pojedinih aktivnosti

9) Omogućiti povezivanje sa sličnim programima većih ili manjih administrativno političkih zajednica, naročito sa NEAP-om 

1.2.
 RAZLOZI ZA IZRADU LEAP-a

Značaj izrade LEAP-a manifestira se kroz omogućavanje definiranijeg i djelotvornijeg upravljanja u oblasti okoliša u lokalnoj zajednici.

Neki od razloga za izradu LEAP-a su sljedeći:

· Imaju ga sve napredne sredine, pa je već to dobar razlog da se, kao i u mnogim drugim stvarima i u tome slijedi naprednije. Imaju ga i mnoge sredine u državama u tranziciji;

· Finansijski i ljudski resursi iz oblasti okoliša, često su ograničeni. LEAP može osigurati njihovo racionalnije korištenje;

· Očuvan okoliš danas je ključni faktor održivog razvoja svake sredine, koji doprinosi boljem/višem standardu življenja stanovništva;

· Proces izrade i provođenja LEAP-a je izvanredna prilika za senzibiliziranje javnosti i školovanje vlastitih (lokalnih) kadrova iz oblasti okoliša. 

· I na kraju, izrada LEAP-a je zakonska obaveza. 

Izradu LEAP-a treba iskoristiti kao mogućnost da se na lokalnom nivou promovira i predloži uspostava takvih organizacionih i ekonomskih temelja koji bi omogućili provedbu načela održivog razvoja. Pod terminom održivi razvoj i ovdje se podrazumijeva ona najčešće upotrebljavana definicija prema kojoj održivi razvoj znači “razvoj koji zadovoljava današnje potrebe, bez ugrožavanja mogućnosti budućih generacija da zadovolje svoje potrebe ”. 

U LEAP-u načelo održivoga razvoja znači istodobno:

osiguravanje ekoloških zahtjeva (nadzor nad unosom emisija): emisija je dopuštena samo u granicama koje može apsorbirati priroda/okoliš; dopuštaju se samo oni zahvati koji omogućuju cjelovitu zaštitu ekosistema i svih vrsta pojedinačno; iskorištavanje obnovljivih izvora dopušteno je samo u granicama njihove obnovljivosti, a iskorištavanje neobnovljivih izvora (npr. fosilnih energenata) ne smije biti brže od pronalaženja alternativnih rješenja za njih.  

osiguravanje socioloških zahtjeva - osiguravanje boljih socijalnih uvjeta svim slojevima i skupinama, kao što je npr. poboljšanje uvjeta za stanovanje, zdravstvena njega, školovanje, zapošljavanje, itd

osiguravanje privrednih zahtjeva - zadovoljavanje potreba sve većega broja stanovništva zahtijeva stalan privredni razvoj. Prihodi i rashodi privatnih i javnih finansija moraju biti dugoročno uravnoteženi.

1.3.
KAKO IZRADITI LEAP

Kod izrade LEAP-a najvažnija činjenica je da se on izgrađuje kao proces, koji treba omogućiti to da svi partneri trajno i aktivno preuzmu aktivnu ulogu i vlastiti dio odgovornosti za rješavanje, odnosno za sprječavanje nastanka problema. Uključivanje svih partnera (pojedinaca, državne i lokalne uprave i samouprave, privrede, nauke, obrazovanja, itd.), u proces izrade i odlučivanja treba omogućiti slobodnim protokom informacija, afirmacijom partnerstva i podizanjem svijesti.

Preduvjet za uspjeh LEAP-a je potreba da vlasništvo nad LEAP-om, neovisno ko ga je izradio, osjećaju odnosno imaju svi subjekti (lokalna uprava, privreda, obrazovne i naučne institucije, zdravstvo, pravosuđe, sindikati, nevladin sektor, itd.) i doslovno svaki pojedinac tretirane sredine.

Unatoč činjenici da postoji cijeli niz priručnika i metodologija u izradi LEAP-a, načini izrade i provođenja LEAP-a ovise prvenstveno od stepena razvoja i odnosa snaga u  pojedinoj sredini. LEAP (način izrade i provođenje) se mora prilagoditi tretiranoj sredini, pri čemu treba posebno voditi računa o sljedećem:

· LEAP je proizvod za tretiranu sredinu, odnosno proizvod tretirane sredine;
· LEAP se prvenstveno bazira na kadrovskim, organizacijskim i materijalnim uvjetima tretirane sredine i u potpunosti se mora prilagoditi tim faktorima, pri čemu se mnogobrojne greške i zablude mogu izbjeći korištenjem iskustva iz drugih sredina.

Izrada LEAP-a predstavlja složen proces. Samoj izradi LEAP-a prethodi upoznavanje što većeg broja učesnika o razlozima, fazama i ciljevima njegove izrade. 

Proces izrade LEAP-a može biti podijeljen u više faza i koraka, kao što je prikazano na gornjoj slici, koje se međusobno nadovezuju jedna na drugu i koje obuhvataju:

· Donošenje odluke općinskog vijeća/načelnika o izradi LEAP-a;

· Identifikaciju partnera; 

· Informiranje javnosti;

· Procjenu stanja okoliša uz identifikaciju i evaluaciju okolišnih problema;

· Određivanje prioriteta;

· Izradu akcionog plana za prioritetne oblasti.

Izrada svakog, pa i ovakvog programa je moguća na dva načina:

A. ODOZDO prema GORE («Bottom up»)

Obično ga inicira i vodi NVO ili rjeđe neka druga organizacija tj. društvena snaga, kao npr. naučna zajednica, učitelji, profesori i dr.

B. ODOZGO prema DOLE («Top down»)

Inicira ga izvršno ili zakonodavno tijelo. Izvodi ga ili sama «uprava» ili je izrada povjerena nekom drugom, nerijetko NVO-u, nekom institutu, zavodu i dr.
Idealan slučaj je OBOSTRANI PROCES kada odgovarajuće tijelo donese odluku o izradi akcionog plana zaštite okoliša, a na izradu pozove sve partnere, odnosno upravno formalizira inicijativu NVO-a ili nekog drugog partnera iz civilnog društva!

Za izradu bilo kakvog projekta bitna je politička volja tretirane sredine, jer LEAP mora imati podršku političke zajednice odnosno uprave, koja defacto jedina može provoditi složenije zahvate i osigurati dejure uvjete za njihovo provođenje. Ako to nije slučaj većina željenog/planiranog ostaje na nivou neostvarenog! 

1.4.
CILJEVI LEAP-a

Prije definiranja ciljeva potrebno je da svi partneri budu upoznati s nadležnostima i pravima koja proizlaze iz postojećih zakonskih propisa. Stoga se na početku procesa određivanja ciljeva predlaže popunjavanje radnih listova 1. i 2.

Radni list 1. Pregled nadležnosti lokalne zajednice za provođenje određenih aktivnosti koje proizlaze iz relevantnih državnih propisa sa dijelom koji se odnosi na lokalnu zajednicu 

	Naziv propisa
	Ko i kada ga je donio
	Šta se regulira i šta je obaveza lokalne zajednice
	Izvor sredstava za provođenje mjera
	Ko ga i kako provodi
	Problemi u realizaciji

	
	
	
	
	
	

	
	
	
	
	
	

	
	
	
	
	
	


Radni list 2. Pregled relevantnih lokalnih propisa

	Naziv propisa
	Ko i kada ga je donio
	Izvor sredstava za provođenje mjera
	Šta se regulira
	Ko ga i kako provodi; potreba za novelacijom
	Problemi u realizaciji

	
	
	
	
	
	

	
	
	
	
	
	


LEAP nije samostojeći dokument, jer nužno proizlazi iz NEAP-a i drugih strateških dokumenata. U tim dokumentima često su određeni ciljevi koje država namjerava/mora provesti na lokalnom nivou, pri čemu za određene aktivnosti postoje i osigurana finansijska sredstva. Lokalna zajednica često nije informirana o tome. Stoga se predlaže upoznavanje s time na način da se pripremi analiza tih dokumenata. Ovaj posao se može napraviti, kako je to navedeno u radnom listu 3.

Radni list 3. Pregled obaveza i prava koje proizlaze iz NEAP-a i drugih strateških dokumenata

	Naziv dokumenta
	Sektor
	Aktivnosti lokalne samouprave- obaveza/pravo
	Izvor finansiranja
	Drugo

	NEAP
	Šumarstvo
	Pošumljavanje
	Državni proračun
	

	
	
	
	
	


Imajući u vidu izvorne nadležnosti lokalne samouprave i potrebu za saradnjom sa državom (obaveze i prava iz sektorskih strategija), važniji ciljevi LEAP-a se mogu definirati kao:

· Utvrditi, procijeniti i rangirati probleme okoliša u lokalnoj zajednici bazirano na rizicima vezanim za ljudsko zdravlje, ekosisteme i ukupan kvaliteta života;
· Izraditi plan aktivnosti kojim se definiraju sektorske strategije i aktivnosti radi smanjenja najvažnijih  rizika;
· Osigurati uvjete za efikasno provođenje politike okoliša na principima održivog razvoja i uključivanjem/integriranjem u sektorske politike;
· Potaknuti/probuditi javnu svijest i odgovornost za okoliš, uključujući i  povećanu javnu podršku investicijama u oblasti očuvanja okoliša;
· Ojačati sposobnost lokalne administracije i izvršne vlasti, stručnih i znanstvenih institucija, te NVO-a da upravljaju i implementiraju projekte u oblasti okoliša;
· Jačanje sposobnosti za osigurano finansiranje iz lokalnih, nacionalnih i internacionalnih izvora;
· Pravilno procijeniti vlastite resurse za osiguranje održivog privrednog i društvenog razvoja, kako bi se poboljšali uvjeti življenja stanovnika
· Predlagati provođenje realnih odnosno PROVODIVIH aktivnosti
 za koje moraju biti osigurani realni izvori finansiranja;
· Ojačati sposobnosti lokalne privrede za uvođenje okolišnih standarda, radi opstanka na tržištu;
· Osigurati povezanost sa drugim projektima;
· Osigurati bolju pripremu propisa, strateških dokumenata, itd. Kod pripreme svake mjere  osigurati više vremena za konsultacije, posebno sa onima koji će biti odgovorni za unapređivanje stanja na lokalnom i sektorskom nivou; težiti pripremi provedivih lokalnih zakonskih propisa, tako da se usporedno sa pripremom propisa osiguraju institucionalni, kadrovski i financijski uvjeti; svaki propis/akciju pravovremeno finansijski detaljno provjeravati s obzirom na utjecaj na sve aktere;
2.
FAZE IZRADE LEAP-a

2.1.
DONOŠENJE ODLUKE
Potrebno je donijeti odluku o izradi LEAP-a. Poželjno je da to bude općinsko vijeće ili načelnik. Pri tome je značajno da se donese odluka o načinu vođenja projekta, načinu izvještavanja, finansiranju, uključivanju javnosti i dr. 
Prijedlog oblika odluke:

Općinsko vijeće/načelnik u cilju osiguranja održivog razvoja “lokalne sredine”, poboljšanja stanja okoliša, te poboljšanja uvjeta života svih stanovnika donosi odluku o izradi i provođenju LEAP-a. 

LEAP će se temeljiti na međunarodnim dokumentima u oblasti okoliša (navesti koji dokumenti), a prije svega će osigurati očuvanje vrijednih prirodnih resursa  (navesti šta je vrijedno u tretiranoj sredini ).

U svrhu izrade i  provođenja LEAP-a formiraju se: ........................................

(radna/e grupa/e, odbori - građanski, savjetodavni, bilo bi dobro navesti imena članova / institucije, koje ulaze u sastav formiranih tijela).

LEAP će biti vođen od strane LEAP koordinatora ..................... (navesti organizaciju).

Za izradu LEAP-a osigurat će se sredstva u visini od  ……............. 

Radna verzija LEAP-a biti će predstavljena javnosti i dostavljena na usvajanje u roku od  ..................…….., a općinsko vijeće ili načelnik redovno će, najmanje jednom godišnje pratiti realizaciju akcionog plana.

Pozivaju se svi građani, udruženja, firme i institucije da se aktivno uključe u proces izrade i provođenja LEAP-a. 

Ova odluka stupa na snagu .................................

2.2.
IDENTIFIKACIJA PARTNERA

LEAP nije vlasništvo nekoga već SVIH! Važnost potrebe i značaja LEAP-a moraju prepoznati svi u lokalnoj sredini, inače se ne može očekivati uspjeh.  

Identifikacija potencijalnih partnera u izradi LEAP-a predstavlja temelje za rad na pripremi i njegovoj izradi.

U proces izrade i implementacije LEAP-a treba uključiti prvenstveno sve one:

· na koje utiču problemi iz oblasti okoliša;

· na koje treba uticati akcijama za smanjenje problema iz oblasti okoliša;

· koji mogu pomoći ili odmoći prilikom rada na razvoju i implementaciji LEAP-a;

Državni i lokalni nivo
Značajna, ako ne i vodeća uloga pripada upravi, koja uz osiguranje uvjeta drugim učesnicima, mora stvoriti uvjete za iskorištavanje ukupnog potencijala svih drugih sektorskih politika, kao i različitih nivoa uprave.

Politička zajednica mora omogućiti pristup informacijama i osigurati informiranje javnosti i svih učesnika. 

Činjenica je, da se kao i sve druge zemlje u tranziciji, i BiH susreće sa problemom neefikasnosti uprave na svim nivoima. Isto tako problem je u relativno niskom stupnju osposobljenosti (najčešće malobrojnih) kadrova. Proces izrade LEAP-a treba iskoristiti i za osposobljavanje kadrova iz uprave.

Poseban problem u BiH predstavlja i administrativna organiziranost države.

Javna i privatna poduzeća
Kod svake privredne aktivnosti dolazi do korištenja prirodnih resursa i do onečišćenja odnosno unosa tvari i energije u okoliš. 

Uvjeti, pod kojima se dozvoljavaju privredne aktivnosti moraju biti jasni, a sva preduzeća dovedena u jednake tržišne uvjete. Kod ispunjavanja uvjeta ne smije dolaziti do razlike između javnih i privatnih preduzeća. 

Privrednici se moraju pozvati da aktivno učestvuju u radu na LEAP-u.. 

Privrednici moraju postati aktivan učesnik u provođenju politike zaštite okoliša i preuzeti svoj dio odgovornosti, kako na nacionalnom, tako (odn. još više) na lokalnom nivou. Posebno je važno da privrednici/poduzetnici postanu svjesni potrebe očuvanja okoliša i ispunjavanja okolišnih standarda, jer se ugrožavanjem prirodnih resursa može ugroziti izvor privređivanja, a nepoštivanje okolišnih standarda može dovesti do onemogućavanja nastupa na svjetskim tržištima. 

Pojedinci, skupine, javnost
Za osiguranje izrade i provođenja LEAP-a na načelima održivog razvoja potrebno je aktivno učestvovanje pojedinaca, javnosti i drugih interesnih grupa, uz njihovu spremnost za preuzimanje dijela odgovornosti u procesu donošenja odluka i u implementaciji. 

Uključivanje svih partnera (pojedinaca, državne i lokalne uprave i samouprave, privrednika, naučnika, prosvjetnih radnika, itd.) u proces odlučivanja treba omogućiti slobodnim protokom informacija, afirmacijom partnerstva i podizanjem svijesti.

Za određivanje partnera u izradi LEAP-a korisno je koristiti radni list 4, koji  daje pregled svih učesnika u procesu izrade i implementacije LEAP-a.

Radni list 4: Lista partnera na izradi LEAP - pregled institucija, pojedinaca  i NVO

	Naziv
	Adresa
	Djelatnost
	Potencijalni partner na rješavanju problema “xy”
	Ostalo

	
	
	
	
	

	
	
	
	
	

	
	
	
	
	


U skladu sa veličinom lokalne zajednice, brojem partnera u izradi LEAP-a, prirodom i obimom problema koji će se razmatrati, kadrovskim resursima, ciljevima i planiranim načinima realizacije pojedinih faza u okviru izrade LEAP-a, potrebno je definirati njegovu organizacijsku strukturu. Ona podrazumijeva formiranje odbora, radnih grupa, imenovanje općinskog koordinatora i LEAP koodrinatora, pri čemu je bitno izvršiti raspodjelu zaduženja i odgovornosti unutar svake grupe/odbora. 

2.3.
INFORMIRANJE JAVNOSTI

Ključ za uspješnost LEAP-a jeste uključivanje javnosti u donošenje odluka o okolišu i to, od početnih faza do izrade LEAP-a i njegove realizacije.

Uključivanje javnosti u izradu i provođenje LEAP-a znači:

· Informiranje javnosti o svim aktivnostima, počevši od spremnosti da se donese odluka o izradi LEAP-a, o donesenoj odluci, o pripremi programa, itd.;
· Traženje javnog mišljenja, prijedloga i informacija potrebnih za izradu, uključujući i spremnost (dijela) javnosti da preuzme dio obaveza u procesu izrade LEAP-a;

· Aktivno uključivanje javnosti u razvoj i implementaciju LEAP-a.

Zašto uključiti javnost?

· Uključivanje javnosti u rješavanje okolišnih problema, te u sam proces izrade LEAP-a, temeljni je cilj politike okoliša razvijenih država; radi se praktički o elementarnom mehanizmu funkcioniranja demokratskog društva;

· Članovi zajednice mogu biti sjajan izvor informacija i kreativne energije;

· Učešće pojedinaca/građana i svih interesnih grupa je ključno za uspješnu implementaciju LEAP-a.

Kako uključiti javnost?
· Uključivanje medija 

· Ponuditi javnosti uključivanje oko: vizije zajednice, izrade liste okolišnih problema, rangiranja problema i definiranja prioriteta, selekcije akcija i strategija za plan aktivnosti (tribine, ankete, itd.);

· Uključivanje učenika/mladih kroz najrazličitije vidove (crtanje, pisanje, takmičenje, pošumljavanje, skupljanje pojedinih sirovina, itd.) – oni mogu biti izuzetan prenositelj poruka starijima;

· Formirati koaliciju različitih NVO-a;

· Štampati i distribuirati letke, brošure, plakate, izvještaje, itd.

· Održavanje javnih tribina, radionica i sastanka oko važnih pitanja u projektu;

· Uključivanje pripadnika javnosti u neki od projektnih odbora.

2.4.
PROCJENA STANJA OKOLINE UZ IDENTIFIKACIJU I EVALUACIJU OKOLINSKIH PROBLEMA

Procjena stanja okoliša daje sliku trenutnog stanja okoliša lokalne zajednice. Ona sadrži analizu ključnih pitanja okolišae, podatke o uticaju koji na okoliš imaju određene ustanove i institucije, kao i aktivnosti koje te ili druge organizacije poduzimaju na saniranju i poboljšanju postojećeg stanja. 

Procjena stanja podrazumijeva ne samo procjenu osnovnih medija (zrak, tlo, voda), već i socio-ekonomske pokazatelje okoliša. Također, treba da identificira kako negativne, tako i pozitivne pojave koje se dešavaju na teritoriji lokalne zajednice, kao što su: prirodno okruženje i prirodna baština, korištenje tla i demografija, kulturna baština, urbanizam i standrad života, infrastruktura, lokalna ekonomija, socijalne službe i obrazovanje, učešće građana i lokalnih zajednica u odlučivanju  
Procjenu stanja okoliša najčešće vrše stručnjaci iz pojedinih oblasti, uz pomoć drugih partnera u procesu izrade KEAP-a. 

Brza procjena stanja okoliša

Postupak brze procjene se provodi na slijedeći način:

1) Obilazak terena od strane stručnjaka (gradsko i prigradsko područje, karakteristična sela, odlagalište i sl.) i razgovor sa partnerima (uprava, institucije, privreda, NVO, i dr.).
2) Na osnovu viđenog, stručnjaci izrade izvještaj o stanju pojedinih medija (zrak, voda, otpad, tlo), privrednih grana (industrija, poljoprivreda), sektora (komunalni standard, prijevoz, obrazovanje i dr.) i izrade preliminarnu listu prijedloga.
3) Izvještaj o stanju se da na uvid svim partnerima, uz mogućnost dostavljanja komentara/ primjedbi.
4) Na osnovu promjedbi/komentara stručnjaci izrade konačni izvještaj, koji se raspravi sa svim partnerima. 

Procjena stanja okoliša predstavlja osnovu za izradu liste okolišnih problema, te određivanje prioriteta.

Lista okolinšnih problema ne bi trebala uključivati samo one koji postoje danas, nego i moguće probleme u budućnosti. Pri uspostavljanju liste treba uključiti javnost.

Za izradu liste okolinskih problema može se koristiti radni list 5.

Radni list 5. Određivanje liste okolišnih problema

	
	
	
	Mogući utjecaj 
	

	Ekološki problemi
	Glavni izvori zagađenja
	Glavne zagađujuće materije
	Čovjekovo zdravlje
	Okolina
	Kvaliteta  života

	Primjer:
Zagađenje vode iz industrijskih  izvora
	Fabrike
	Toksične hemikalije
	Intestinalne bolesti?

Rak?
	Oštećenje cjelokupnog sistema rijeka

Oštećenje vodenog svijeta (ribe i biljke)
	Manje korištenje rijeka za pecanje i plivanje


2.4.1.
Vizija razvoja zajednice

Vizija razvoja predstavlja smjernicu za dalji razvoj LEAP-a i daje okvire za rješavanje postojećih problema. Ona predstavlja zajednički koncept slike zajednice u kakvoj bi građani željeli da žive, odnosno kako će lokalna zajednica izgledati za 10 ili 20 godina. 

Pri izradi vizije zajednice potrebno je voditi računa da ona u najvećoj mjeri treba da predstavlja ne samo željenu, već realnu sliku mogućeg i ostvarivog u narednom periodu. 

Jedan od načina izrade vizije zajednice jeste da radna grupa pripremi njen nacrt, prezentira ga stanovnicima lokalne zajednice i da se nakon dobijanja njihovih komentara formalno usvoji. Druga mogućnost je da se provede anketa, gdje će stanovnici lokalne zajednice iznjeti svoja mišljenja i komentare. Komentari će se dostaviti radnoj grupi na usvajanje. 

U svrhu kreiranja vizije zajednice može poslužiti radni list 6.

Radni list 6. Kreiranje vizije razvoja zajednice

	Kategorija
	Stvari koje bi htjeli  SAČUVATI
	Stvari koje bi htjeli  IZMJENITI / KREIRATI

	Ekonomija (biznis & radna mjesta)


	
	

	Obrazovanje


	
	

	Zdravstvo


	
	

	Prirodna sredina


	
	

	Istorija, tradicija i kulturno nasljeđe
	
	

	Saobraćaj


	
	

	Turizam


	
	

	Energetika


	
	

	Upravljanje i učešće javnosti


	
	

	Društveni život


	
	


2.4.2. 
SWOT analiza

U pripremi vizije zajednice treba imati informacije o stanju okolišae, a može se koristiti i SWOT analiza.

Skraćenica SWOT potiče od prvih slova engleskih riječi kako je niže navedeno:

Strengths (Prednosti)

Weaknesses (Slabosti)

Opportunities (Prilike)

Threats (Prijetnje)

SWOT analiza bi trebala da obuhvati barem neka od područja:

· Lokalne prirodne uvjete (prirodni teren, biološka raznolikost, prirodni resursi, turizam, korištenje zemlje, itd.);

· Ljudski potencijal (osposobljenost kadra, pojedinačno angažiranje unutar lokalne zajednice, uključenost stanovnika u poslove zajednice, razvoj društvenih i kulturoloških veza, itd.);

· Tehničku infrastrukturu (stanje putova, postrojenja za skupljanje i preradu otpadnih voda, snabdijevanje vodom, priključenost na plinovod, itd.);

· Ekonomski potencijal (razvoj specifičnih grana industrije, poljoprivreda, trgovina, budući trendovi, dolazak investitora, ekonomski standard stanovništva, itd.).

Također, SWOT analiza se može koristiti i u svrhu rješavanja pojedinih ekoloških problema, kao i u druge svrhe. 

2.5.
ODREĐIVANJE PRIORITETA

Procjena stanja okoliša i vizija razvoja zajednice služe kao polazna osnova za određivanje prioritetnih oblasti. To se vrši putem grupisanja identificiranih okolinšnih problema u više tematskih cjelina i odabir onih koje je potrebno (i moguće) detaljno razmotriti i odrediti akcije za njihovo rješavanje.  Identificirane probleme je moguće grupisati u sljedeće oblasti:

· Upravljanje kvalitetom zraka

· Korištenje, zaštita i upravljanje vodnim resursima

· Korištenje, zaštita i upravljanje zemljištem

· Upravljanje šumama

· Upravljanje otpadom

· Korištenje, zaštita i  upravljanje prostorom

· Privreda i okolina

· Biodiverzitet i zaštita prirodnog i kulturnog nasljeđa

· Javno zdravlje, demografska struktura i socijalna problematika

· Pravni i institucionalni okvir upravljanja okolinom
· Informacioni sistemi
Sve navedene oblasti neće biti podjednako važne ili relevantne za svaku lokalnu zajednicu. Navedeni spisak nije konačan, po potrebi može biti modifikovan (skraćen ili nadopunjen).

U cilju postizanja ujednačenog i balansiranog plana aktivnosti na nivou lokalne zajednice, dosadašnja iskustva govore da bi LEAP trebao obuhvatiti barem 25% identificiranih problema, tj. da pokrije barem 4-5 oblasti. 

Obzirom da za odabir prioriteta ne postoje apsolutni kriteriji, kao jedan od načina za određivanje prioriteta može poslužiti komparativna analiza rizika.

Određivanje prioriteta na bazi komparativne analize rizika

Komparativna analiza rizika je analitička metoda uspoređivanja problema na sistematičan način, bazirana na najpristupačnijim informacijama o relativnim rizicima koje ti problemi imaju za ljudsko zdravlje, ekosisteme i ukupan kvalitet života.

Komparativnom analizom rizika pokušava se odgovoriti na pitanje:

koji okolišni problemi u tretiranoj sredini (na osnovu informacija, koje su na raspolaganju) predstavljaju najveće rizike za stanovnike, odnosno njihovo zdravlje, ekosisteme i na  kvalitet života?

Kriteriji rizika bazirani na postavljanju prioriteta u oblasti okoliša

      Tri tipa rizika:

Rizik po ljudsko zdravlje:
rizik za ljudsko zdravlje, uključujući rizike od bolesti (dišni organi, rak itd.), invalidnosti i defekti pri rođenju

Ekološki rizik:

rizik za ekološke sisteme (rijeke, jezera, šume itd.) i pojedine vrste 

Rizik po kvalitet života:
rizik za ukupan kvalitet života, uključujući: ekonomsku postojanost – radna mjesta i zaposlenost, mogućnosti rekreacije, kvaliteta stanovanja, socijalne i zdravstvene brige, itd. 

                             Tri vrste mjerenja uticaja:

Rasprostranjenost
Koliko je velik ili rasprostranjen uticaj? Npr. ako je to rizik po ljudsko zdravlje, koliko ljudi ili koliki procent populacije je ugrožen? Ili ako je to rizik po ekološki sistem, npr. šume,

koliko šume je ugroženo?                                                          

Intezivnost
Koliko je ozbiljan ili intenzivan uticaj? Npr. ako je to rizik po ljudsko zdravlje, da li izaziva smrt ili ljudi obolijevaju?

Povratnost:
Može li uticaj biti obrnut? Ako je tako, koliko vremena treba – nakon uklanjanja izvora problema - da uticaj nestane? 
Radni list 7. Analiza okolišnih problema po osnovu rizika

Ekološki problem:

	Mjerenje uticaja
	Rizik po ljudsko zdravlje
	Ekološki rizik
	Rizik po kvaliteta života
	Cjelovita procjena (S, N, V)

	Rasprostranjenost


	
	
	
	

	Intenzitet


	
	
	
	

	Povratnost


	
	
	
	

	Cjelovita procjena


	
	
	
	


Radni list procjene i komparacije se može koristiti za svaki od ekoloških problema sa liste (Radni list 5.). Rangiranje se može vršiti na kvalitativan način: visoko (V), srednje (S), nisko (N).

Prednost treba davati rješavanju onih problema koji utiču na ljudsko zdravlje.  

Kvantificiranje mjerila, ako se to uzme kao metodologija, trebaju odrediti svi partneri. Primjer jednog od načina rangiranja prioriteta na osnovu postavljenih vrijednosnih kriterija dat je u niže prikazanoj tabeli.

Dodatna mjerila za određivanje prioriteta mogu biti:

	MJERILO
	VAŽNOST

	Održivost
	Za omogućavanje održivoga razvoja; npr. “ekološki“ primjerna proizvodnja hrane; “ekološki“ turizam; obnovljivi energetski izvori; zaštita pojedinih vrsta i ekosustava

	Socio-ekonomska i ekološka korist
	Važnost za ukupan privredni razvoj i za stvaranje boljih uvjeta za življenje

	“bankability“
	Finansijska i tehnička provedivost projekta; realnost

	Troškovna djelotvornost
	Analiza koristi i troškova; procjena rizika

	Ispunjavanje preuzetih međunarodnih obveza
	Obveze koje proizlaze iz međunarodnih obveza BiH; npr. Iz konvencija i ugovor

	Zainteresiranost društvene zajednice i pojedinih skupina 
	Stepen važnosti; interes države / regije / grada; interes privatnog kapitala; interes pojedine skupine

	Interes donatorskih institucija / vlada
	Stepen zainteresiranosti onih koji žele finansijski poduprijeti projekte: npr. zaštitu pojedinih vrsta ili ekosistema, prekogranična onečišćenja


2.6.
IZRADA AKCIONOG PLANA ZA PRIORITETNE OBLASTI

Izrada akcionog plana za prioritetne oblasti predstavlja ključnu fazu izrade LEAP-a, jer daje prikaz aktivnosti koje je potrebno realitirati kako bi se trenutna situacija u pojedinim oblastima poboljšala i po mogućnosti dovela do standarda prikazanih u viziji razvoja zajednice. 

Izradu akcionog plana najbolje je prepustiti stručnjacima za pojedine oblasti, uz aktivno učešće i drugih partnera u procesu izrade LEAP-a. 

Jasno je da se svi problemi se ne mogu riješiti odjednom. Za to ne postoje najčešće niti finansijske niti kadrovske mogućnosti. Zbog toga treba odrediti kriterije, koji moraju biti u najvećoj mjeri što objektivniji. 

Kod postavljanja akcija treba uzeti u obzir sljedeće:

· Tehnička izvodljivost

Da li je akcija moguća, da li koristi postojeće domaće tehnologije? Da li postoje primjeri rješavanja u drugim sredinama? 

· Efikasnost

Koliko značajna je akcija u smanjenju rizika po ljudsko zdravlje, ekološke sisteme i ukupni kvalitet života? Da li sve možemo napraviti sami i da li će stvarno imati smisla?

· Troškovi

Možemo li to sebi priuštiti? Ko će to platiti? Da li znate koja finansijska sredstva su na raspolaganju za finansiranje okolišnih projekata ali i razvojno-privrednih?

· Politička izvodljivost

Da li će akciju prihvatiti javnost i političari? Da li će je prihvatiti/poduprijeti međunarodna zajednica?

· Pravna izvodljivost

Da li je akcija pravno dozvoljena? Što je sve potrebno za zahvat: građevinska dozvola, okolinska dozvola, Studija uticaja na okoliš,…?

· Vrijeme implementacije 

Koliko dugo će trajati implementacija?

· Da li se u vašoj sredini već izvode neki projekti? Da li se na nivou države provode slični projekti? Da li postoji mogućnost sinergizma? 

Za izradu plan aktivnosti mogu poslužiti radni listovi 8. i 9.  

Radni list 8. Određivanje aktivnosti

	Problem – naziv
	Uzroci
	Odgovorne osobe/tijela/

nivo/uticaj
	Kako započeti
	Osiguranje finansijskih sredstava

	Postupanje s otpadom
	Nepostojanje organiziranog  sistema 

Niska svijest

Nepostojanje lokacije za odlaganje


	Gradska uprava

Komunalno preduzeće

lokalni (izgled, zdravlje, …)

Globalni (uticaj na ekosistem rijeke, šume,...)
	Analizirati stanje

Izraditi projekt

Donijeti 

komunalnu odluku 

Osigurati lokaciju

Izabrati projektnu organizaciju
	Naknada od građana


Radni list 9. Planiranje izvođenja aktivnosti

Aktivnost

	Specifična aktivnost
	Ko je odgovoran?
	Kada će se završiti?
	Predviđeni potrebni resursi?
	Indikatori uspjeha

	
	
	
	
	

	
	
	
	
	


3.
OSNOVNA STRUKTURA LEAP-a

I. Uvod

Kratko objašnjenje o tome šta je LEAP, kako i zašto je razvijen   

II. Ocjenjivanje stanja okoliša 

Opis sredine. Pregled socio-ekonomskih pokazatelja. Kratak opis stanja po medijima i sektorima. Također, dati pregled zakonodavstva i organiziranosti. Navesti potencijalne partnere. 

III. Prioriteti u oblasti okoliša

Pregled prioriteta, sa kratkim opisom procesa koji je prethodio odlučivanju i sa kratkim objašnjenjem tih odluka

IV. Preporučene aktivnosti s radnim planom (akcioni plan)

Spisak preporučenih akcija i/ili strategija za svaki visoko prioritetni problem iz oblasti okoliša,  uključujući opis aktivnosti, neophodne mjere koje treba poduzeti, nivo djelovanja, ciljne grupe, nosioce aktivnosti, vremenske rokove (kratkoročne/dugoročne, potrebna finansijska sredstva i moguće izvore istih.

V. Provođenje, nadzor i unapređivanje

� Local Environmental Action Plan (Lokalni akcioni plan zaštite okoliša)








� Njačešće su želje i potrebe bitno iznad ekonomskih mogućnosti sredine. Stoga je potrebna realnost u definiranju aktivnosti








PAGE  

_1144667309

